
					এই পাতাটির মুদ্রণ সংশোধন করা প্রয়োজন। 
Σ κ. কাঙ্গাল হরিনাথ
গ্রামবার্তা প্ৰথমে মাসিক, পরে পাক্ষিক, এবং অবশেষে সাপ্তাহিকে রূপান্তরিত হইয়াছিল। ১২৮০ সালে কুমারখালিতে মুদ্রাষন্ত্র স্থাপিত হইলে, গ্রামবাৰ্ত্ত কুমারখালিতে নিজ মুদ্রাষন্ত্রে মুদ্রিত ও প্রকাশিত হইতে লাগিল। গ্রামবার্তা দ্বারা এ প্রদেশের প্রভূত উপকার সাধিত হইয়াছিল। ইহা যে কেবল জমিদারের মহাজনের এবং নীলকুঠির অত্যাচার নিবারণের মুষ্টিযোগ স্বরূপ হইয়াছে তাহা নহে, প্ৰজার প্রতি রাজার কৰ্ত্তব্য সম্বন্ধে যে সকল প্ৰবন্ধ থাকিত তদনুসারে। কাৰ্য্য করিতে গবৰ্ণমেণ্টেরও যথেষ্ট অনুরাগ লক্ষিত হইত। বাংলা গবৰ্ণমেণ্টের বাংলা সংবাদপত্রের অনুবাদক মিঃ রবিন্সন সাহেব বাহাদুর স্বয়ং বিদ্যারত্ন যন্ত্রে উপনীত হইয়া “গ্রামবার্তা” গ্ৰহণ করিয়াছিলেন এবং গবৰ্ণমেণ্টের গোচরার্থে গ্রামবার্তা হইতে যে সকল অনুবাদ করিতেন, তাহাতে গ্রাম ও পল্লীবাসী নিরীহ দুঃখী প্ৰজার বিস্তর উপকার সাধিত হইয়াছিল। নদী খাল প্ৰভৃতি পয়ঃপ্ৰণালী সংস্কার পূর্বক জলকষ্ট নিবারণ, পুলিশ-বিভাগের সংস্কার ব্যবস্থা, গো-ধন রক্ষা, রেলপথদ্বারা জলনিঃসরণের পথবদ্ধ হওয়ায় এদেশ যে অস্বাস্থ্যকর ও ম্যালেরিয়ার আকরভূমি হইতেছে, পোষ্টফিসের মনি অর্ডার প্রথা প্ৰচলন প্রভৃতি অনেক প্রয়োজনীয় বিষয় সম্বন্ধে হরিনাথ লেখনী পরিচালনা করিয়া রাজা ও প্ৰজা উভয়েরই হিতাকাজকী বলিয়া পরিচিত হইয়াছিলেন । তৎকালে “সোমপ্ৰকাশ” ও “গ্রামবাৰ্ত্তাই” উচ্চশ্রেণীর সাময়িক পত্র ছিল।
এই সমস্ত গুরুতর পরিশ্রমে এবং বিবিধ প্রকার চিন্তীয় তঁহার মস্তিষ্কের পীড়া জন্মে। একে ত গ্রামবাৰ্ত্তার ব্যয়ভারে বিব্রত হইয়া পড়েন, তাহার উপর তঁহার প্ৰিয়তম পাঠশালার আর্থিক অবস্থা অত্যন্ত শোচনীয় হওয়ায় তাহাও ঋণজালে জড়িত হইয়া উঠিয়া যাইবার উপক্রম হয়। বিদ্যালয়ের অবস্থা বেশ উন্নত হইলে, তিনি উহার সম্পাদকের ভার অন্যের হস্তে অৰ্পণ করেন। এখন বিপদ দেখিয়া সম্পাদক মহাশয়

		 এই পাতা শেষ সম্পাদিত হয়েছে ১৭:২৬টার সময়, ৬ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







